13.03.2021
მოდელირება საქართველოსთვის განახლებულია 18.03.2021-ში, 17 მარტის  მდგომარეობის ჩათვლით[footnoteRef:1].  [1:  https://covid19.healthdata.org/georgia?view=social-distancing&tab=trend ] 

ევროპის რეგიონში დღიური შემთხვევებისა და ჰოსპიტალიზაციის და სიკვდილიანობის რაოდენობა მზარდია. მიმდინარე კვირაში დღიური ახალი შემთხვევების რაოდენობამ იმატა 6.7%-ით, რაც აბსოლუტურ ციფრებში შეადგენს 174 500, ასევე იმატა ჰოსპიტალიზაციამ, განსაკუთრებით ცენტრალურ ევროპაში. ქვეყნები, სადაც 8 გარდაცვალების შემთხვევაზე მეტია 1 მლნ-ზე, არიან ბოსნია-ჰერცოგოვინა, ბულგარეთი, ჩეხეთი, უნგრეთი, ჩრ. მაკედონია, მენტენეგრო, მოლდავეთი, რუსეთი, სლოვაკეთი და იტალიის ნაწილში. მომავალი 4 კვირა ახალი შემთხვევების, ჰოსპიტალიზაციისა და სიკვდილიანობის რაოდენობა ისევ მზარდია. ზრდის ტემპი ასევე დამოკიდებულია ვაქცინაციის გაძლიერებაზე და სეზონურობის ეფექტზე, რასაც გარკვეულწილად შეაფერხებს ორი ფაქტორი: 
1. ახალი შტამების გავრცელება
2. ნიღაბის მოხმარების შემცირება და მობილობის ზრდა
მონაცემებზე დაყრდნობით, IHME-ს რეკომენდაცია ამ პერიოდისათვის არის, რომ მაქსიმალურად დაჩქარდეს ვაქცინაცია, გაძლიერდეს რისკის კომუნიკაცია და საზოგადოებრივი ჯანმრთელობის ხელშეწყობის მიმართულებით გაჟღერებული მესიჯები, რათა კვლავ მოიმატოს ნიღაბის მოხმარების მაჩვენებელმა და შემცირდეს მობილობა, განსაკუთრებით ცენტრალურ და აღმოსავლეთ ევროპაში. 
Reffective შეადგენს 0.98 (მაჩვენებელი გაზომილია 04.03.2021).
დაინფიცირებული მოსახლეობის რაოდენობა შეადგენს ~16%-ს (~594 704 ადამიანი).

ქვეყანაში, ისევე როგორც რეგიონში, აღინიშნება ახალი ბრიტანული შტამის ცირკულაცია (25-49%). მოდელირების შეფასებით, ამ ეტაპზე სხვა შტამის ცირკულაცია არ არის.

წინა კვირის ანალოგიურად, ნარჩუნდება ყოველდღიურად დადასტურებული შემთხვევების რაოდენობა საშუალოდ 300-ის ფარგლებში ნარჩუნდება. მიმდინარე სცენარის შენარჩუნებით, ამჟამად დღიური დაინფიცირებულების გამოვლენილი და სისტემის მიერ ვერ აღრიცხულის რაოდენობა შემცირებულია 697-მდე (მაქ 977, მინ 496). 

მიმდინარე სცენარის შენარჩუნებისას (ჩაკეტვა 6 კვირით თუ მოხდა დღიური გარდაცვალების 8 / 1 000 000 მოსახლეზე მომატება, თუ მაჩვენებელია სტაბილურად ნარჩუნდება ამ ინდიკატორზე ქვევით - შემსუბუქება), ივლისისთვის ქვეყანაში დღიური დაინფიცირებულის რიცხვი იქნება 426, ხოლო შემდეგი კვირიდან რომ იქნას მიღწეული ნიღაბის 95%-იანი მოხმარება, ივნისისთვის დღიური დაინფიცირებულების რაოდენობა შეადგენს 28-ს. ყველაზე ცუდი სცენარით წასვლისას (ახალი, უფრო გადამდები შტამების დომინირება და სოციალური დისტანციის უგულველყოფა), დღიური შემთხვევების რაოდენობა იქნება 1 142. 
განახლებულ მოდელირებაში ასახულია ქვეყანაში ჩატარებული სრული ტესტირება, როგორც PCR, ასევე ანტიგენი და მაჩვენებელი შეადგენს 551 / 100 000 მოსახლეზე. ამ მაჩვენებლის შენარჩუნება საკმაოდ მნიშვნელოვანია, რადგან რეგიონში აღრიცხულია უფრო გადამდები, ახალი შტამების ცირკულაცია.

ტესტირების ამ სიხშირით ქვეყანაში ხდება დაინფიცირებული ყველა შემთხვევიდან ½-ის გამოვლენა.

ქვეყანა ინარჩუნებს სიკვდილიანობის მაჩვენებელს კრიტიკულ ნიშნულზე დაბლა - 8 / 1 000 000 მოსახლეზე. ამ პერიოდისათვის დღიური გარდაცვალების რაოდენობა მერყეობს 2-2.9 / 1 000 000 მოსახლეზე ფარგლებში. 
ინფექციასთან ასოცირებული ფატალობის სიხშირე 1-1.5%-ია.

მიმდინარე კვირაში COVID-19 გარდაცვალების წამყვან მიზეზებს შორის მეოთხე ადგილზეა.

მიმდინარე სცენარის შენარჩუნებისას (ჩაკეტვა 6 კვირით, თუ მოხდა დღიური გარდაცვალების 8 / 1 000 000 მოსახლეზე მომატება, თუ უფრო დაბალია - შემსუბუქება), ივლისისთვის ქვეყანაში გარდაცვლილების კუმულაციური ციფრი იქნება 4 388 (მაქ 4 649, მინ 4 187), რაც ნიშნავს, რომ მარტის დასაწყისიდან ივლისამდე 730 დამატებითი გარდაცვლილი იქნება ქვეყანაში. 
თუ ამ სტრატეგიასთან ერთად ნიღაბის მოხმარება გაუმჯობესდება, კუმულაციური ციფრი ივლისისთვის ნაკლები იქნება და შეადგენს 4 020, დღიური გარდაცვალება აღარ იქნება ყოველდღიურ რეჟიმში და ივლისისათვის შენარჩუნებული იქნება 370 ადამიანის სიცოცხლე. 
ვაქცინაციის დაწყებით, ამ რიცხვს დაემატება გადარჩენილი 70 ადამიანის სიცოცხლე.
ყველაზე ცუდი სცენარით შემთხვევაში (ახალი, უფრო გადამდები შტამების დომინირება და სოციალური დისტანციის უგულველყოფა) კუმულაციური გარდაცვალება იქნება 4 554.

ნიღაბის მოხმარება შემცირებულია და შეადგენს 43%-ს. 50%-ზე დაბალი ნიშნული საგანგაშოა.

მობილობა შემსუბუქების დაწყებასთან შედარებით (40%) კიდევ უფრო მომატებულია და შეადგენს 20%-ს.

მოსახლეობის 46.5% აღნიშნავს, რომ COVID-19 ვაქცინა მისაღებია ან შესაძლოა მისაღებია მათთვის (წინა კვირის მაჩვენებელია - 42.3%). კვლევის დიზაინი ითვალისწინებს სავარაუდო პასუხებს: მისაღებია, არ ვარ დარწმუნებული, არ არის მისაღები. 

მაჩვენებლების ვალიდაცია მოხდა სხვა ცნობილი მოდელირების ჯგუფების მონაცემებთან (ლოს ალამოსის ეროვნული ლაბორატორია, MIT Delphi, ლონდონის იმპერიალ კოლეჯი). 

